
Gulrux SAYLIYEVA 
Buxoro davlat universiteti 

matematik analiz kafedrasi oʻqituvchisi 

 

DISKRET MATEMATIKA VA MATEMATIK MANTIQ” FANINING AMALIYOT 

DARSLARIDA OʻTILGAN MAVZUNI MUSTAHKAMLASHDA “G’OYAVIY 

CHARXPALAK”, “CHARXPALAK” TEXNOLOGIYASI VA “ASSOTSATSIYALAR” 

METODLARIIDAN FOYDALANISH 
 

Bugungi kunda ta’lim tizimida kompyuter texnologiyalaridan, zamonaviy pedagogik usul va 

metodlardan dars davomida samarali foydalanish oʻtilayotgan mavzuning yaxshi oʻzlashtirilishida alohida 

ahamiyat kasb etadi. Ushbu maqolada oliy oʻquv yurtlarida talabalarga oʻqitiladigan «Diskret matematika 

va matematik mantiq» fani amaliyot darslarida foydalanish mumkin boʻlgan zamonaviy pedagogik metodlar, 

ularning qoʻllash usullari haqida soʻz boradi.  

Kalit soʻzlar: “Diskret matematika va matematik mantiq”, “G’oyaviy charxpalak” metodi, 

“Charxpalak” texnologiyasi, “Assotsatsiyalar” metodi. 

В сегодняшней системе образования эффективное использование компьютерных технологий, 

современных педагогических методов и приемов в классе имеет особое значение для овладения 

предметом. В статье рассматриваются современные педагогические технологии, которые могут 

быть использованы на практических занятиях по предмету “Дискретная математика и 

математическая логика”, который преподается студентам высших учебных заведений. 

Ключевые слова: “Дискретная математика и математическая логика”, метод 

“Идеологическое колесо”, технология “Колесо”, метод “Ассоциаций”. 

In today’s education system, the effective use of computer technology, modern pedagogical methods and 

techniques in the classroom plays a special role in the good mastery of the subject. This article deals with 

modern pedagogical methods and their application, which can be used in practical classes on the subject 

“Discrete Mathematics and Mathematical Logic” taught to students in higher education. 

Key words: “Discrete Mathematics and Mathematical Logic”, method “Ideological Wheel”, “Wheel 

Technology”, method “Associations”. 

 

Kirish. Oliy oʻquv yurtlarida talabalarga oʻqitiladigan har bir fanga ilmiy jihatdan chuqur yondashiladi 

va har bir mavzu mukammal, eng soʻnggi ma’lumotlar bilan boyitilgan boʻladi. Talabalar oʻtilgan mavzuni 

yaxshi tushunib, anglab yetishi, mavzuga oid nazariy ma’lumotlar uzoq vaqt esda qolishida dars davomida 

foydalaniladigan zamonaviy-pedagogik metodlarning oʻrni beqiyosdir.  

Asosiy qism. Oliy oʻquv yurtining matematika, informatika bilan bog’liq mutaxasislik talabalariga 

oʻqitiladigan “Diskret matematika va matematik mantiq” fani oʻzining qiziqarli masalalari bilan talabalarni 

doimiy oʻziga jalb qilib kelgan. Ushbu fan mavzularini tushuntirishda, talabalarning fan yuzasidan olgan 

bilimlarini mustahkamlashda, talabalarning mavzu yuzasidan bilimlarini baholashda juda koʻp usul va 

metodlardan foydalanishimiz mumkin. Shulardan biri “G’oyaviy charxpalak” metodidir. “G’oyaviy 

charxpalak” metodidan koʻpincha nazariy ma’lumotlarga boy mavzularning amaliy mashg’ulot darslarida 

foydalanish maqsadga muvofiqdir. Masalan, “Diskret matematika va matematik mantiq” fanining “Graflar 

nazariyasi” mavzusi nazariy ma’lumotlarga boy mavzu hisoblanadi. Fan oʻqituvchisi talabalarga mavzu 

ma’ruzasini oʻtadi va har bir tushunchani talabalarga eng boshidan boshlab tushuntiradi. Lekin, ma’lumot 

koʻpligi bois, talaba oʻtilgan mavzuni biror metodik usul orqali takrorlab mustahkamlab olmasa, ayrim 

tushunchalar uning esidan chiqib qolishi mumkin. Demak, biz oʻrgangan tushunchalarimizni yanada yaxshi 

anglab yetishimiz uchun biror bir pedagogik metodning qoʻllanishiga ehtiyoj sezamiz. Ana shunday 

metodlardan biri boʻlmish “G’oyaviy charxpalak” metodi quyidagicha amalga oshiriladi. Dastlab guruh 8 ta 

talabadan iborat 4 ta guruhga boʻlinadi va har bir guruh nomlangan boʻladi. Har bir guruhga bittadan turli 

rangdagi varaqlar beriladi. Varaqlarning yuqorisiga mos ravishda guruhlarning nomi yozilgan boʻladi. 

Oʻqituvchi belgilangan vaqtni e’lon qiladi. Masalan, belgilangan vaqt 2 daqiqa boʻlsin. Birinchi 2 daqiqada 

har bir guruhning birinchi a’zosi mavzuga oid bilgan ma’lumotlarini varaqqa yozadi. Vaqt tugagach yozish 

toʻxtatiladi. Varaqlar charxpalak yoʻnalishida keyingi a’zolarga uzatiladi. Ularga ham 2 daqiqa beriladi. 

Keyingi a’zolar oʻzidan oldingi a’zoning yozgan ma’lumotlarini oʻqib chiqishi va yozilgan ma’lumotni 

ikkinchi bor yozmasligi kerak. Har bir toʻg’ri yozilgan ma’lumotga 1 ball beriladi. Takroran yozilgan har bir 

ma’lumotga ball berilmaydi, shu bilan birga qoʻshimcha 1 ball guruhdan olib tashlanadi. Shu tariqa varaqlar 

guruhlarda charxpalak kabi aylanib ma’lumotlar bilan toʻladi [1].  

Yuqorida keltirilgan “Graflar nazariyasi” mavzusida guruhlar varaqlarga quyidagicha ma’lumotlarni 

yozishlari mumkin. 

I. 1. Biror boʻsh boʻlmagan 𝑉 toʻplamni oʻz ichiga olgan < 𝑉, 𝑈 > toʻplamlar sistemasi Graf deyiladi. 

2. Berilgan < 𝑉, 𝑈 > grafda 𝑉 grafning uchlari toʻplami, 𝑈 esa grafning qirralari toʻplami hisoblanadi. 

II. 1. 𝑉 = {𝑎, 𝑏, 𝑐, 𝑑, 𝑓} uchlar toʻplamidan iborat grafda (𝑎, 𝑏) = (𝑏, 𝑎) boʻlsa,  𝑎𝑏 grafning qirrasi, 

(𝑎, 𝑏) ≠ (𝑏, 𝑎) boʻlsa 𝑎𝑏 grafning yoyi deyiladi. 2. Grafning qirrasi yoʻnaltirilmagan deyiladi va 𝑎𝑏 ⃡    orqali, 

yoyi esa yoʻnaltirilgan deyiladi va 𝑎𝑏      𝑦𝑜𝑘𝑖 𝑎𝑏 ⃐    orqali belgilanadi. 

III. 1. Boshi va oxiri ustma-ust tushgan yoy yoki qirra grafning sirtmog’i deb ataladi. 2. Kamida bitta 

sirtmog’i bor graf “Psevdograf” deb ataladi. 

IV. Grafning biror ikki uchini tutashtiuvchi qirralarning soni ikki va undan ortiq boʻlsa, bu tomonlar 

oʻzaro parallel deyiladi. 

V. Barcha tomonlari yoylardan iborat graf yoʻnaltirilgan (oriyentrlangan) graf, barcha tomonlari 

qirralardan iborat graf esa yoʻnaltirilmagan (oriyentrlanmagan) graf deyiladi. 

VI. Parallel tomonlarga ega boʻlgan graf “Multigraf” deyiladi. 

VII. Grafning biror qirra ham, yoy ham, sirtmoq ham hosil qilmaydigan uchi “Yakkalangan”. 

“Ajralgan” uch deyiladi. 

VIII. Barcha uchlari “Yakkalngan” boʻlgan graf “Nolgraf” deb ataladi. 

Barcha guruh a’zolari ma’lumotlarni yozib boʻlganlaridan soʻng varaqlar guruhlararo ham charxpalak 

yoʻnalishida harakatlantirilib almashtiriladi. Guruhlar keyinigi berilgan har 5 daqiqada qoʻshni guruh yozgan 

ma’lumotlarini toʻg’ri-notoʻg’risini, takrorlanganini aniqlab olishlari kerak. Varaq oxiriga tekshirgan guruh 

tomonidan toʻg’ri yozilgan ma’lumotlar miqdori va tekshirgan guruh nomi yoziladi. Notoʻg’ri deb topilgan 

ma’lumot izohlanishi kerak. Xuddi shu tarzda varaqlar toki oʻz guruhiga borgunga qadar charxpalak 

yoʻnalishida aylanaveradi. Har bir guruh varaqlarini boshqalari toʻliq koʻrib boʻlgach guruh a’zolari oʻz 

varaqlaridagi notoʻg’ri deb topilgan ma’lumotlarning izohi bilan tanishishadi. Biror fikr yoki e’tirozlar boʻlsa 

yozishadi. Barcha varaqlar oʻqituvchiga taqdim qilinadi. Turli xil tekshirish natijasiga ega ma’lumotlar 

oʻqituvchi tomonidan ham tekshirilib, talabalar bilan birgalikda muhokama qilinib, oxirgi xulosalar bayon 

qilinadi va guruhlarning toʻplagan ballari e’lon qilinadi [2, 3].  

Metodning afzalliklari: ushbu metoddan fizika-matematika, tabiiy fanlar va ijtimoiy-gumanitar fanlar 

mavzularini mustahkamlashda foydalansa boʻladi. Metodning afzallik tomoni shundaki, bunda talabalar 

bevosita oʻzlaridan oldingi talabaning yozgan ma’lumotlarini oʻqib, tahlil qiladi. Agar oʻqimasa u takroriy 

ma’lumot yozib qoʻyishi va natijada oʻz guruhidan 1 ballning olib tashlanishiga sababchi boʻlishi mumkin. 

Oʻzidan oldin yozilgan barcha ma’lumotlarni oʻqib tahlil qilishi orqali mavzu yuzasidan bilimlari yanada 

mustahkamlanadi. Bundan tashqari javoblarni tekshirish qismida har bir guruhda yozilgan ma’lumotlar barcha 

guruhlarning barcha a’zolari orqali tahlil qilinadi.  

Metodning kamchiliklari: ushbu metodning kamchiliklari deyarli aniqlanmagan. Faqatgina 

auditoriyadan biroz koʻproq vaqt talab qilinadi. 

“G’oyaviy charxpalak” metodidan tashqari ushbu fan mavzularini oʻqitishda bu metodga oʻxshab 

ketadigan “Charxpalak” texnologiyasidan yoki “Assotsatsiyalar” metodlaridan ham foydalanishimiz mumkin. 

“Charxpalak” texnologiyasidan fan oʻquv mashg’ulotlarining barcha turlarida dars boshlanishi yoki dars 

oxirida, fanning biror bir boʻlimi tugallanganda boʻlimni mustahkamlashda, talabalarning oʻtilgan mavzu 

yuzasidan olgan bilimlarini baholashda, mavzuning takrorlash va mustahkamlash qismlarida foydalanish 

maqsadga muvofiqdir. Mashg’ulotni amalga oshirishda tarqatma materiallardan va rangli qalamlardan 

foydalanishimiz mumkin. Mashg’ulot, asosan, kichik guruhlarda oʻtkazilsa samarali natija beradi [3, 5].  

Mashg’ulotni oʻtkazish tartibi: 

1. Talabalarni kam sonli, masalan, 5 tadan qilib 6 ta guruhga ajratiladi va har bir guruhni mavzu 

yuzasidan (oʻtilgan mavzuning asosiy tushunchalariga moslab) nomlanib, guruhlardagi har bir guruh a’zosini 

nomer bilan tartiblanadi. 

2. Talabalarni oʻtkazilayotgan mashg’ulot talablari va qoidalari bilan tanishtiriladi. 

3. Oʻqituvchi tomonidan oldindan tayyorlangan, har biriga bittadan mustahkamlanayotgan mavzuni 

qamrab oluvchi, guruhlar kesimida esa qiyinlik darajasi bir xil boʻlgan (mashg’ulot maqsadiga qarab) yopiq 

savol yoki masalan yozilgan quyida koʻrsatilgandek, 6 xil rangdagi 5 juft varaqlarni mos ravishda bitta guruh 

a’zolariga bir xil rangli qilib tarqatiladi. Masalan, birinchi guruhning 5 ta a’zosiga qizil rangli varaqlar 

tarqatilgan boʻlib ularda quyidagicha topshiriqlar yozilishi mumkin: 

1-varaqqa: quyidagi formulani Jegalkin koʻphadiga yoying: 

𝑥 ↔ �̅�̅̅ ̅̅ ̅̅ ̅̅  ∧ 𝑧 → 𝑦 

2-varaqqa: boshlang’ich bul funksiyalarining (nol funksiya, birlik funksiya, konyunksiya, dizyunksiya, 

implikatsiya, ekvivalentsiya, inkor) jegalkin koʻphadiga yoyilmasini yozing.  

3-varaqqa: chiziqli funksiyani ta’riflang va unga misollar keltiring. 

4-varaqqa: quyidagi funksiyani chiziqlilikka tekshiring: 

𝑥⋀�̅�̅̅ ̅̅ ̅̅  ⋁𝑧̅̅ ̅̅ ̅̅ ̅̅ ̅̅ → 𝑥 

5-varaqqa: bul funksiyalarining Jegalkin koʻphadi va chinlik jadvali bilan oʻzaro bog’liqligini 

tushuntiring va javobingizni misollar bilan yoriting [6, 7]. 

Xuddi shu qiyinlik darajada keyingi 5 ta guruhga ham 5 tadan savollar tanlab olinadi. Varaqning eng 

boshida 1 ta savol yozilgan boʻlib, pastida shu savolga 6 ta guruhning har bir a’zosining javoblari ushbu 

tartibda soʻralgan boʻladi: 

Savol: quyidagi formulani Jegalkin koʻphadiga yoying: 

𝑥 ↔ �̅�̅̅ ̅̅ ̅̅ ̅̅  ∧ 𝑧 → 𝑦 

Guruh nomi: ______________________________ 

1-a’zo: 

2-a’zo: 

3-a’zo: 

4-a’zo: 

5-a’zo: 

Guruh nomi: ______________________________ 

1-a’zo: 

2-a’zo: 

3-a’zo: 

4-a’zo: 

5-a’zo: 

Guruh nomi: ______________________________ 

1-a’zo: 

2-a’zo: 

3-a’zo: 

4-a’zo: 

5-a’zo: 

Guruh nomi: ______________________________ 

1-a’zo: 

2-a’zo: 

3-a’zo: 

4-a’zo: 

5-a’zo: 

Guruh nomi: ______________________________ 

1-a’zo: 

2-a’zo: 

3-a’zo: 

4-a’zo: 

5-a’zo: 

4. Oʻqituvchi tomonidan belgilangan vaqt (3 daqiqa) e’lon qilinadi. Belgilangan vaqt oʻtgach, varaqlar 

guruh a’zolari boʻylab charxpalak harakati boʻyicha almashtiriladi va yana shu tarzda davom ettiriladi. 

5. Shu tarzda 5 ta a’zo berilgan 5 ta savolga oʻz javobini yozadi. Soʻngra varaqlar guruhlararo charxpalak 

yoʻnalishida almashtiriladi va yana shu tartibda davom ettiriladi.  

6. Charxpalak boʻylab harakat toki varaqlar dastlabki guruhlarga qaytib kelgunicha davom ettiriladi.  

7. Oʻqituvchi toʻg’ri javoblarni oʻqiydi. Talabalar qoʻllaridagi varaqlardagi barcha javoblarni 

tekshiradilar. Har bir toʻg’ri topilgan javob uchun 1 balldan beriladi. Shu tariqa barcha talabalarning umumiy 

baholari hisoblanib chiqiladi. 

Metodning afzalliklari: ushbu texnologiya talabalarni oʻtilgan mavzularni yodga olishga, mantiqan 

fikrlab, berilgan savollarga mustaqil ravishda toʻg’ri javob berishga va oʻz-oʻzini baholashga oʻrgatishga 

hamda qisqa vaqt ichida oʻqituvchi tomonidan barcha talabalarning egallagan bilimlarini baholashga yordam 

beradi. Metod talabalarni dars jarayonida mantiqiy fikrlash, oʻz fikrlarini mustaqil ravishda erkin bayon eta 

olish, oʻzlarini baholash, yakka va guruhlarda ishlashga, boshqalar fikriga hurmat bilan qarashga, koʻp 

fikrlardan keraklisini tanlab olishga oʻrgatadi [8]. 

Metodning kamchiliklari: biroz koʻp vaqt talab qiladi.  

Muhokamalar va natijalar. “Assotsatsiyalar” metodi ham juda qiziqarli metodlardan biri boʻlib, 

asosan, mavzuning oxirida yoki oʻtilgan mavzuning takrorlash qismida foydalanish maqsadga muvofiqdir. 

Talabalar ixtiyoriy sondagi guruhlarga boʻlinishadi. Doskaga guruhlar sonicha plakatlar osilgan boʻlib, har bir 

plakatga oʻtilgan mavzuga oid har xil asosiy tushunchalar vertikal yoʻnalishda yozilgan boʻladi. Oʻqituvchi 

tomonidan belgilangan vaqt davomida guruh a’zolari doskaga bittadan, navbat bilan chiqishib, har bir harf 

bilan boshlanuvchi, ushbu mavzuga oid va shu mavzugacha oʻtilgan mavzularga oid tushunchalarni yozishlari 

kerak. Vaqt tugagach har bir tushunchalar talabalar bilan birgalikda oʻqituvchi yordamida tahlil qilinadi, 

tekshiriladi va olingan ballar hisoblanib, g’olib guruh aniqlanadi. Masalan, “Graflar nazariyasi” mavzusida: 

M - mukammal dizyunktiv normal shakl, mulohaza, monotonlik,… 

U - uchlar toʻplami, uchi,universal toʻplam,… 

L - Leybnits, logika, … 

T - tavtalogiya, tranzitivlik, toʻldiruvchi toʻplam,  

I - implikatsiya, ikki modul boʻyicha yig’indi, … 

G - graf, … 

R - refleksivlik,… 

A - aynan chin mulohaza, aynan yolg’on mulohaza, assotsativlik, ayniy funksiya, inkor, … 

F - formula, funksiya, … 

Metodning afzalliklari: mulohaza yuritish jarayoniga barcha oʻquvchilar fikrini jalb qiladi.  

Metodning kamchiliklari: aniqlanmagan. 

Xulosa. Maqolada tavsiya qilingan “Charxpalak” va “Assotsatsiyalar” usullari talabalar tomonidan 

ijobiy baholanib kelinmoqda. Shu kabi ilg’or pedagogik texnologiyalar bir qator ilmiy izlanishlarda [9, 15] 

ham tavsiya qilingan va ulardan foydalanish yoʻllari misollar yordamida tushuntirib berilgan. Shuningdek, 

hozirgi vaqtda nazariyaning amaliy tadbiqlarini kengaytirish dolzarbligini inobatga olib, kelgusida 

matematikani boshqa fanlar bilan integratsiyasi haqida ma’lumotlar berish ham muhim ahamiyat kasb etishi 

keng yoritilgan. 

